
LÁTNIR FÉLAGAR

og lauk námi 1958, sveinspróf í prentun 30. nóvember 
1959. Starfaði í Steindórsprenti 1959–1960, Prent smiðju 
Hafnarfjarðar 1960–1962, og í Prentsmiðju Morgun-
blaðsins frá 1. nóvember 1962, uns hann lét af störfum 
vegna aldurs. Hann var í stjórn HÍP í 2 ár. Ragnar hlaut 
gull merki ÍSÍ 1986. Ragnar lést 2. júlí 2019.

SVEINN ÞÓRIR GÚSTAFSSON

prentsmiður, f. í Reykjavík 
5. maí 1945. Hóf nám í setningu í Ísafoldarprentsmiðju 
31. mars 1962 sveinspróf í setningu 2. júlí 1966. Starfaði 
í Ísa foldarprentsmiðju þar til í maí 1975, hóf síðan eigin 
prentsmiðjurekstur í Prentsmiðjunni Rún í samvinnu við 
tvo aðra 29. október 1976 og starfaði þar uns hann hætti 
störfum vegna heilsubrests. Sveinn lést 21. september 
2019.

INGIBJÖRG SVANÞÓRSDÓTTIR

aðstoðarmaður í bókbandi, 
f. í Reykjavík 23. júní 1939, varð félagi 30. mars 1963. Vann 
aðstoðarstörf í bókbandi í Ríkisprent smiðjunni Gutenberg 
1963–1992. Ingibjörg lést 3. febrúar 2019.

BERGUR BERGSSON

vélstjóri, f. 6. október 1955, 
varð félagi 1. mars 2007. Starfaði lengst af í Fjöl ver. Bergur 
lést 19. janúar 2019.

BIRGIR GUÐMUNDSSON

bókbindari, f. í Reykavík 
17. júní 1947. Varð félagi 9. september 1968. Hóf nám í 
bók bandi í Leiftri 9. september 1964 og lauk sveins-
prófi 17. nóvember 1969. Vann í Prenthúsi Hafsteins 
Guð  munds sonar 1969–1973, Hólum 1973–1975, Bók felli 
1975–1988, Félagsbókbandinu-Bókfelli 1988–1993, 
Flatey-bókbandsstofu 1993–2001, Bókadrekanum 
2001–2002 og í Ísafoldarprentsmiðju 2002–2016, er 
hann lét af störfum vegna aldurs. Birgir sat um tíma í 
trúnaðar ráði Bókbindarafélags Íslands og í trúnaðar  - 
ráði Félags bókagerðarmanna 1992–1996. Birgir lést  
7. desem ber 2019.

JÓN GÚSTAFSSON

prentari, f. í Reykjavík  
30. júní 1948, varð félagi 8. desember 1969. Hóf nám í 
prentun í Steindórsprenti 3. desember 1964, sveinspróf 
í prent iðn 9. nóvember 1968, meistarabréf 1971. Starfaði 
áfram í Steindórs prenti til 1970. Sveinsbréf í offsetiðn 23. 
mars 1978, meistarabréf 1980. Burtfararpróf í skeytingu 
og plötu gerð frá Iðnskólanum í Reykja vík 1988. Starfaði 
í Prentsmiðjunni Odda 1972–1974, Prentsmiðjunni Hilmi 
1974–1976, Umbúðamiðstöðinni 1976–1978, Steindórs-
prenti 1978–1980, rak Prentsmiðjuna Rún með föður  
sínum og bróður um nokkurra ára skeið og síðan í Stein- 
 dórsprenti-Gutenberg. Stofnaði og rak síðustu ár hrein-
gerningafyrirtæki í Reykjavík. Jón var um tíma í sveins-
prófsnefnd í prentun. Jón lést 25. júní 2019.

RAGNAR STEFÁN MAGNÚSSON

prentari, f. á Akureyri 11. 
september 1936, varð félagi 6. mars 1959. Hóf nám í 
prentun í Prentsmiðju Hafnarfjarðar 1. nóvember 1954 

Vinnutímastytting  
mikilvægur þáttur  
kjarasamninga GRAFÍU

Frá og með 1. apríl n.k. tekur gildi ákvæði um styttingu vinnu-
vikunnar samkvæmt kjarasamningum GRAFÍU við Samtök 
atvinnulífsins og GRAFÍU við Félag atvinnu rekenda/Samtök 
íslenskra aug lýsinga stofa.

SAMNINGUR GRAFÍU – FA/ SÍA
VEGNA GRAFÍSKRA HÖNNUÐA

Þann 1. apríl 2020 kemur til klukkutíma stytting vinnuvikunnar, 
úr 36 klukkustundum í 35 klukkustundir, í kjarasamningi GRAFÍU 
við FA/SÍA vegna grafískra hönnuða. Sú breyting kemur til fram - 
kvæmda án þess að átt sé við þau neysluhlé sem í samningnum 
eru, þ.e. 20 mínútur pr. dag. Þannig verður virkur vinnutími 33 
klst. og 20 mínútur á viku. Einstökum vinnustöðum er ætlað að 
útfæra innan dagvinnutímans að ákveða fram kvæmd samningsins 
eins og fyrir var í samningum.

• Ný deilitala dagvinnu verður 152, í stað 156.  
Þannig styttist vinnuvikan um 1 klst úr 36 tímum að meðaltali í 35 tíma.

• Dagvinnulaun hækka um 2,6% – mánaðarlaun óbreytt
• Dagvinnutímabil verður 07.00 – 18.00 (breytist úr 09.00 – 18.00 á 

mánudögum og 9.00 til 17.00 aðra daga)

1.4.2020 – NÝJAR YFIRVINNUPRÓSENTUR
• Yfirvinna 1: 1,00% af mánaðarlaunum  
• Yfirvinna 2: 1,15% af mánaðarlaunum  

• Raunveruleg stytting vinnutíma er 1 klst á viku. Réttur til 20 mínútna 
kaffitíma á dag er óbreytt í kjarasamningi.

• Vinnudagur 7 klst að jafnaði.

SAMNINGUR GRAFÍU — SA 
Frá og með 1. apríl 2020 er gert ráð fyrir að fyrirtæki og starfs-
menn geri með sér samkomulag um vinnufyrirkomulag þar 
sem samið er um að kaffitímar verði aðlagaðir að starfsemi 
fyrir tækis og ekki reiknaðir inn í vinnutíma. Samhliða er 
tekin upp ný reikniregla á dagvinnustundir eða 160 í stað 
173,33. Neysluhlé svo sem kaffitímar og hádegishlé falla ekki 
undir vinnutíma en virkur vinnutími í staðinn reiknaður. Skv. 
kjarasamningi er mögulegt, ef samkomulag næst, að virkur 
vinnutími sé 36 klst. í stað 37 og 5 mín. nú. Það er því til mikils 
að vinna. Sú útfærsla sem algeng er fyrir í prentiðnaðinum 
fellur vel að þessari útfærslu, þ.e. þegar kaffitímar hafa verið 
felldir niður og færðir í neysluhlé í hádegi. Þannig samkomulag 
er fullkomlega í anda þessara breytinga og krefst þess að út-
færa vinnutímastyttinguna í 36 klst. á viku eða að meðaltali 
7 tímar og 12 mínútur á dag (deilitala 156). Neysluhlé t.d. 30 
mínútur í hádegi leggst við viðveru dag hvern. Hér að neðan 
eru lykilatriði talin upp sem hafa áhrif á vinnutímastyttinguna. 
Við hvetjum trúnaðarmenn og félagsmenn til að leita aðstoðar 
félagsins og RSÍ við að útfæra vinnutímastyttinguna og koma 
henni á sem fyrst. Samningurinn gerir ráð fyrir að eigi síðar 
en 1. janúar 2022, þ.e. í samningslok, muni stytting í 36 klst. 
og 15 mínútar á viku vera einhliða ákvörðun starfsmanna í 
atkvæðagreiðslu gegn niðurfellingu kaffitíma ef þeir hafa verið 
í föstum skorðum fram að því.

BREYTINGAR Á VINNUTÍMA – VIRKUR VINNUTÍMI – 1. APRÍL 2020
• Ný deilitala dagvinnu verður 160, í stað 173,33
• Hækkar dagvinnulaun um 8,33% - mánaðarlaun óbreytt
•  Dagvinnutímabil verður 07.00 – 18.00 (breytist úr 08.00 – 17.00)

1.4.2020 – NÝJAR YFIRVINNUPRÓSENTUR
• Yfirvinna 1: 1,02% af mánaðarlaunum  (76,7% m.v. 173,33 deilitölu)
• Yfirvinna 2: 1,10% af mánaðarlaunum  (90,7% m.v. 173,33 deilitölu) *

1. JANÚAR 2021
• Yfirvinna 1: 1,00% af mánaðarlaunum  (73,3% m.v. 173,33 deilitölu)
•  Yfirvinna 2: 1,15% af mánaðarlaunum  (99,3% m.v. 173,33 deilitölu) * 

*yfirvinna í vaktavinnu er greidd skv. yfirvinnu 2.

FRÁ 1. APRÍL 2020 – NÝ DEILITALA 160
•  Starfsmenn og fyrirtæki geta stytt vinnutíma á vinnustað niður í 36klst. 

á viku (156 klst. á mánuði) með samkomulagi sín á milli, meiri hluti 
starfsmanna þarf að samþykkja slíkt.

1. JANÚAR 2022
• Ef fyrirtæki vill ekki stytta vinnutíma með samkomulagi þá geta starfsmenn 

ein hliða stytt vinnutímann, fellt út kaffihlé, og verður vinnutími á viku 36 
klst. 15 mínútur!

• Raunveruleg stytting vinnutíma er þá 3 klst 45 mínútur á viku. Þar af 50 
mínútur hrein stytting auk niðurfellingar kaffitíma upp á 2:55.

• Gert í “Stöðluðum, valkvæðum fyrirtækjaþætti”
• Starfsmenn ákveða þessa styttingu í leynilegri atkvæðagreiðslu sín á milli! 
• Vinnudagur 7 klst og 15 mínútur



7 AÐILD AÐ RSÍ

27. janúar 2020  
Georg Páll Skúlason

GRAFÍA er aðildar-
félag að Rafiðnaðar-  
sambandi Íslands

SJÁLFBÆRNI PAPPÍRS
Í fylgiriti Prentarans er fræðsluefni um sjálfbærni pappírs, þar 
sem farið er yfir sleggjudóma og staðreyndir sem varða 
vinnslu pappírs. Mikilvægt er að fólk hafi staðreyndir fyrir sér 
þegar fjallað er um umhverfismál, en í allmörgum tilfellum 
ber fólk fyrir sig vott um umhverfisvitund þegar gögn eru ekki 
prentuð en í staðinn dreift stafrænt og nefnt til sögunnar að 
verið sé að vernda skóga. Staðreyndin er sú að pappír er ein 
mest endurunnin vara á markaði og endurnýjun skóga okkur 
nauðsynleg til að endurnýja súrefni í heiminum. Því er oftar 
um að ræða sparnað, sem nefndur er öðru en réttnefni, þegar 
því er varpað á viðtakanda að sjá sjálfur um að prenta út efni í 
stað þess að dreifa því með vandaðri hætti, prentað og unnið 
af fagmönnum. Með þeim hætti skilar vandað efni sér, sem 
mikið hefur oft lagt í við undirbúning, betur á pappír eða bók til 
notenda en í stafrænum skjölum, sem oftar en ekki erfiðara er 
að nálgast og falla í gleymskunnar dá fyrr en ella. 

Á aðalfundi GRAFÍU 2018 var stjórn og trúnaðarráði félagsins 
falið að undirbúa aðildarumsókn að Rafiðnaðarsambandi 
Íslands (RSÍ). Meginástæður þess eru tvær. Annars vegar sú 
mikla fækkun starfa sem hefur orðið í prentiðnaðinum og því 
fækkun félagsmanna sem gerir erfiðara að viðhalda þeim 
réttindum sem stærri verkalýðsfélög bjóða félagsmönnum 
sínum. Starfandi félagsmenn GRAFÍU eru um 700 en heildar-
fjöldi félagsmanna eru 974. Og hins vegar þau tækifæri sem 
skapast sem hluti af stærra sambandi til að sinna kjarnaverk-
efnum fyrir félagsmenn á sama tíma og sótt er fram, t.d. með 
betri þjónustu og betri nýtingu fjármuna.

Þegar samningur milli GRAFÍU og RSÍ lá fyrir á vor mánuðum 
2019 var hann kynntur félagsmönnum GRAFÍU og at kvæða-
greiðsla viðhöfð meðal allra félagsmanna í byrjun apríl 2019. 
Niðurstaða hennar lá fyrir 11. apríl, 60% félagsmanna tóku þátt 
í atkvæðagreiðslunni og tæplega 94% samþykktu samninginn, 
3% voru á móti og 3% sátu hjá. Samningurinn var borinn undir 
þing RSÍ í byrjun maí 2019 og samþykktur með rúmlega 60% 
atkvæða.

RSÍ, með GRAFÍU innanborðs, er fjölmennasta og sterkasta 
iðnaðarmannasambandið með um 5.700 greiðandi félagsmenn.

GRAFÍA er eitt 9 aðildarfélaga RSÍ með réttindum og 
skyldum í samræmi við lög RSÍ. Félagið á 2 fulltrúa í miðstjórn 
RSÍ, sem í heild er 22 fulltrúar og auk þess 2 fulltrúa í sam bands-  
stjórn RSÍ, sem í heild er 42 fulltrúar en miðstjórn er hluti af 
sambandsstjórn, auk þess að eiga fulltrúa í samræmi við fjölda 
félagsmanna á þingum sambandsins. 

STYRKIR SJÚKRA- OG STYRKTARSJÓÐS
Sjúkrasjóður GRAFÍU og Styrktarsjóður RSÍ hafa verið samein- 
aðir (frá 1. október 2019) og gilda réttindi í RSÍ sjóðnum fyrir 
alla félagsmenn. Um er að ræða sjúkradagpeninga, styrki tengt 
forvörnum, dánarbætur o.fl. Sótt er um styrki á www.rafis.is, 
Mínum síðum, þar sem einnig má kynna sér nánar reglugerð 
styrktarsjóðs. Mikilvægt er að umsóknir fari helst í gegnum 
Mínar síður vegna aukinna krafna um meðhöndlun persónu-
upp lýsinga í samræmi við lög.

FRÆÐSLUSTYRKIR
Réttindi félagsmanna í Fræðslusjóði GRAFÍU haldast óbreytt og 
eru á forræði sjóðsstjórnar og sjóðurinn er eign Grafíu. 

ENDURMENNTUN
Prent- og miðlunarsvið IÐUNNAR sem GRAFÍA rekur í sam - 
starfi við Samtök iðnaðarins verður rekið með sama formi og 
áður. Jafnframt rekur RSÍ Rafmennt í samstarfi við Samtök 
iðnaðarins með sama formi og áður. Yfirlýstur vilji er til sam-
starfs á milli stofnana eins og möguleiki er til. Félagsmenn 
geta sótt námskeið í báðum stofnunum í sam ræmi við sam-
starfssamning IÐUNNAR og Rafiðnaðarskólans (Rafmenntar) 
frá 30. nóvember 2012 milli aðila.

ORLOFSMÁL
Rekinn verður einn sameiginlegur orlofssjóður, orlofshús og  
or lofslönd félaganna standa öllum félagsmönnum til boða. 
Punktastaða í orlofskerfi félaganna er jöfnuð þannig að félags-
menn með sama starfsaldur hafa áunnið sama punktafjölda. 
Ekki er mögulegt að samræma frádrátt vegna töku orlofshúsa 
í kerfunum frá fyrri tíð en sambærilegur frádráttur hefur verið 
hjá RSÍ og GRAFÍU þar sem báðir aðilar tóku upp punktakerfi 
á sama tíma. Félagsmenn ávinna sér 12 punkta á ári gegn 
greiðslu í orlofssjóð.

KJARAMÁL
Kjarasamningar GRAFÍU við SA og GRAFÍU við FA/SÍA verða 
áfram á forræði GRAFÍU og kjaramálin unnin í samvinnu 
á vettvangi sambandsins. Úrlausnir kjaramála falla undir 
kjarasvið RSÍ. 

Starfsvið GRAFÍU og Félags tæknifólks í rafiðnaði (FTR) skarast 
að hluta til vegna starfa innan miðlunargreina. Félögin munu 
starfa saman að því að sækja félagsmenn á þessu sviði og hafa 
skilgreint með eftirfarandi texta starfsvið á þessu sviði. Þar sem 
störf skarast geta félagsmenn valið hvoru félagi þeir tilheyra.

FTR - tæknistörf í skapandi greinum, ljósvakamiðlum, 
viðburðaþjónustu, upplýsingatækni og fjarskiptum, störf 
tengd miðlun og vinnslu hljóð- og myndbandsefnis á 
vefsvæðum og netmiðlum. 

GRAFÍA - fullgildir sveinar í bókbandi, grafískri miðlun/
prentsmíð og prentun, starfsfólk í upplýsingatækni, 
gagnagrunnvinnslu og margmiðlun, tæknistörf tengd 
vinnslu og miðlun myndefnis og texta á vefsvæðum og 
netmiðlum, svo og óiðnlært starfsfólk í greinunum. 

STARFSMANNAMÁL
Georg Páll Skúlason starfar m.a. á kjaramálasviði RSÍ og Hrönn 
Magnúsdóttir sinnir m.a. innheimtu iðgjalda, orlofsmálum og 
styrktarumsóknum í fræðslusjóði. Þau starfa ásamt starfsfólki 
RSÍ að málefnum allra aðildarfélaga sambandsins.

Bókasamband Íslands hefur kannað prent stað íslenskra bóka 
sem getið er í Bókatíðindum Félags íslenskra bóka útgefenda 
2019. Fjöldi titla sem prentaðir eru innanlands eru 145 og 
fjölgar um 21 frá fyrra ári og sem hlutfall af heild eykst hún 
milli ára um 1,5%, er 21,7% í ár en árið 2018 var hlutfallið 20,2% 
á prentun bókatitla innanlands. Fjöldi titla sem prentaður er 
erlendis er 522 eða 78,3% en var 490 eða um 79,8% í fyrra. 
Heildarfjöldi prentaðra bókatitla er 667 í Bókatíðindunum í ár 
en var 614 árið 2018.

 

78% bókatitla 
prentaðir erlendis

BÓKAKÖNNUN

Skoðað var hvert hlutfall prentunar innanlands 
og erlendis er eftir flokkum.

Fræðibækur, bækur almenns efnis og listir eru 
alls 156; 65 (42%) prentuð á Íslandi og 91 (58%) 
prentuð erlendis.

Skáldverk, íslensk og þýdd, eru 237; 53 
(22%) prentuð á Íslandi og 184 (78%) prentuð 
erlendis.

Saga, ættfræði, ævisögur, handbækur, matur 
og drykkur eru alls 49; 4 (8%) prentuð á Íslandi 
og 45 (92%) prentuð erlendis.

Barnabækur, íslenskar og þýddar, eru alls 
225; 23 (10%) prentuð á Íslandi og 202 (90%) 
prentuð erlendis.

HLUTFALL PRENTURNAR  
ÍSLENSKRA BÓKA 1998–2019

FJÖLDI PRENTAÐRA  
BÓKA 1998–2019

Dagur 
prents & 
miðlunar 
2020 LJÓSMYNDIR 

Grímur 
Kolbeinsson

Ari Eldjárn sló á létta strengi.

Dagur Prents og Miðlunar var haldinn 17. janúar 
síðast liðinn í húsnæði IÐUNNAR fræðslu seturs 
í Vatna görðum 20. Þetta var í sjötta sinn sem 
hátíðin var haldin. Dagurinn hófst með fræðslu 
og endaði á uppi standi Ara Eldjárn, léttum 
veitingum og tónlist. Fjöldi ör fyrirlestra var 
haldinn í kennslustofum frá kl. 15.00–18.00. 
Um fjöllunar efni fyrirlesara var fjölbreytt, allt frá 
lífs hamingjunni til lit stillinga fyrir prentgripi. 
Gestir á hátíðina eru árlega á annað hundrað 
manns og koma úr fjöl breyttum kimum prent- 
og miðlunargreina.

Ingólfur Gíslason hitti beint í mark á Degi Prents- og 
Miðlunar í ár.

Gunnar Jóhannsson hjá Hvítlist og Rien Zetzema frá HP. 

Ólöf Birna Garðarsdóttir, Guðbjörg Gissurardóttir og 
Hildur Sigurðardóttir.

Ámundi Sigurðsson hélt áhugaverðan fyrirlestur um lógó 
og hönnun. 

Guðbrandur Magnússon Landsprenti  
og Ólafur Brynjólfsson. 

Nemendur Tækniskólans kynntu verkefni sín og námið. 

Gestir á fyrirlestri um hönnun. 

P  Um leið og Prentarinn býður þig vel- 
 komna til starfa, langar okkur að vita  
hver tengsl þín við prentið eru.

K
Tengsl mín við prentið eru allra helst til komin 
af djúpstæðum áhuga fyrir iðngreininni og 
tengdum greinum, svo sem útgáfu, miðlun og 
hönnun. Ég öðlaðist innsýn í iðnaðinn þegar 
ég starfaði hjá Prentsmiðjunni Odda hf fyrir 
allmörgum árum. Ég var viðskiptastjóri þar í 
fáein ár. Þó að sölumennskan væri mér ekki í 
blóð borin, þá vildi ég með einhverjum hætti 
starfa áfram í geiranum og stefndi að störfum  
í útgáfu eða blaðamennsku.

Ég starfaði í þrettán ár í blaðamennsku og 
við ritstjórn og starfaði þvert á miðla. Dýrmæt 

reynsla sem gaf mér mjög sterka innsýn í þær  
breytingar sem eru að verða í heiminum í út-
gáfu, prentun og miðlun. Undanfarin ár hef ég 
verið ritstýra helgarblaðs Fréttablaðsins og 
skil sátt við starfið.

Ég er menntuð í viðskiptafræði, með á -
herslu á stjórnun og vinnumarkaðsfræði, og 
hef undanfarið stundað nám á meistarastigi 
við Menntavísindasvið Háskóla Íslands.

Ein hverjir kunna að spyrja hvort sviðsstjóri 
prent- og miðlunarsviðs Iðunnar þyrfti ekki að  
vera faglærður í einhverri iðngrein. Því er til 
að svara að á undan mér hafa verið í starfinu 
menn með slíka iðnmenntun, en líka án hennar 
og aðra menntun, sem hefur nýst vel. Starfið 
hefur margar hliðar og auðvitað er mikilvægt 

Kristjana Guðbrandsdóttir 

Aldrei meiri þörf 
fyrir símenntun

Ingi Rafn Ólafsson lét af störfum, sem sviðsstjóri prent- og 
miðlunarsviðs IÐUNNAR um síðustu áramót. Prentarinn 
þakkar Inga Rafni farsælt og gott samstarf í gegnum árin og 
óskar honum velfarnaðar á nýjum vettvangi. Eftir maður Inga 
Rafns er Kristjana Guðbrandsdóttir. Prentaranum lék forvitni 
á vita eitt  hvað um hana og átti við hana stutt spjall.

að hafa skilning og innsýn í prent- og miðlunar  
greinar. Hvað faglega þætti varðar, reiði ég mig  
auðvitað á þekkingu og reynslu fólks í greininni.

P  Má búast við breytingum þegar  
þú tekur við?

K
Það er ákveðin þróun í gangi nú þegar, hvað 
varðar námsframboð og kennsluhætti hjá 
Iðunni, sem miðar að því að ná betur til fólks 
og bæta árangur þess. Það er svipuð þróun 
og hefur átt sér stað annars staðar í mennta-
kerfinu, nám verður sífellt ein staklingsmiðaðra 
og hagnýtara. Og á sér stað á fleiri stöðum en í 
kennslustofunni. Á síðasta ári var boðið upp á 
veffund frá Bretlandi og hafinn undirbúningur 
að vefnámskeiðum. Mitt fyrsta verk verður að 
kanna verkefnastöðuna og ég stefni svo á að 
halda áfram þessari vegferð til þess að okkar 
félagsmenn fái sem besta þjónustu.

Ég sé einnig fyrir mér að skoða þarfir  
fólks sem starfar í prent- og miðlunargreinum. 
Hverju kallar það eftir? Fjöldi fólks hefur  
misst vinnuna á síðustu árum og enn eru  
blikur á lofti. Það er ljóst að það er þörf á frum - 
kvæðishugsun innan geirans. Óvissu á að 
mæta með sköpun og frumkvæði. Það er 
hættu legt að reyna að halda í fortíðina og 
streitast á móti breytingum, en samtímis er 
mikilvægt að varðveita fagþekkinguna til 
framtíðar.

P  Í ljósi þess að prentiðnaðurinn er að 
dragast saman, sbr. að Grafía var að 
ganga í Rafiðnaðarsambandið og  
helsta ástæðan er fækkun félags- 
 manna, þá spyr maður, er þörf fyrir  
prent- og miðlunarsvið hjá Iðunni?

K
Það hefur aldrei verið meiri þörf fyrir símenntun 
og fjölhæfni í starfi en einmitt nú. Þó að það sé 
veruleiki okkar að félagsmönnum fækkar, þá 
verðum við að bregðast við með því að styrkja 
þá til starfa í iðnaði sem tekur stór felldum 
breytingum. Þörfin er einnig brýn þegar kemur 
að því að standa vörð um fag þekkingu, við 
megum ekki glata henni eða vanrækja, heldur 
eigum við að byggja ofan á hana.

P  Verður einhver breyting á 
námskeiðahaldi?

K
Ekki til að byrja með, við bjóðum upp á góð 
námskeið á vorönn. Ég tek við góðu búi og Ingi 
Rafn hefur byggt upp góðan grunn námskeiða 
sem fólk er ánægt með. Eins og ég nefndi, 
þá er ákveðið breytingaferli í gangi sem ég 
fylgi eftir. Við erum einnig með trausta og 
fram úrskarandi kennara sem ég er óðum að 
kynnast. Ég stefni að því að auka smám saman 
við námsvalið og auðvelda aðgengi að námi.“

P  IÐAN er hætt útgáfu á námsvísi,  
hvernig verður kynningarmálum  
háttað í fram tíðinni?

K
Á síðasta ári var gefinn út bæklingur um náms  
framboðið sem var dreift á vinnustaði, mér
fannst hann hugvitssamlega gerður. Markaðs-
stjóri Iðunnar ber ábyrgð á kynningarmálum 
og ég á eftir að kynnast því hvaða hugmyndir 
eru um kynningarmál sviðsins.

P  IÐAN prent- og miðlunarsvið og Grafía 
hafa verið í nánu sambandi hingað til, 
t.d. varðandi menntamál og útgáfumál. 
Hvernig verður þeim málum háttað eftir 
inngönguna í Rafiðnaðarsambandið?

K
Ég er þess fullviss að gott samband okkar 
við Grafíu varðandi menntun og útgáfumál 
heldur áfram að styrkjast í framtíðinni, þótt að 
það séu einhverjar breytingar í sjónmáli eftir 
sameininguna. 

P  Svona í lokin og fyrir forvitna. Faðir 
þinn, Guðbrandur Magnússon, var fyrsti 
framkvæmdastjóri Prent tækni stofnunar. 
Þannig að það sannast kannski á þér, 
sagan um eplið og eikina, en hver er 
konan? 

K
Ég er fædd á Akureyri, bjó á Sauðárkróki í 
nokkur ár, en ólst að mestu leyti upp í Reykja-
vík. Ég á góðar minningar úr æsku af því 
að flækjast með pabba í vinnuna á Feyki á 
Sauð ár króki og á Morgunblaðið þegar höfuð-
stöðvarnar voru í miðborginni. Ég fékk kók í 
gleri fyrir að sleikja frímerki og festa á umslög, 
það var líklega fyrsta starfið! Ég hugsa að 
á hugasvið okkar pabba séu nokkuð lík, ég 
kann líka vel við það að vera fjöl hæf og trúi því 

eins og hann að það sé farsælt að elta á huga-
málin eins og ég er að gera núna í nýju starfi.

Ég er heimakær og finnst gott að vera 
með fjölskyldunni. Við Jonathan Devaney, 
búum í Vesturbænum. Við eigum tvær dætur 
saman, Soffíu Ramónu sem er fimm ára og 
Evu Alice tólf ára. Ég á tvítugan son, Andra, og 

Jonathan á tvo syni, Oliver átján ára og Emil 
sextán ára. Jonathan er kvikmyndatökumaður 
og kennir við Tækniskólann. Ég er upptekin af 
menntamálum og möguleikum fólks á því að 
bæta líf sitt og finna áhugamálum farveg. Ég 
stunda einnig jóga og er mikill lestrarhestur.

Kristjana Guðbrandsdóttir og Ingi Rafn Ólafsson

Frá útskrift nýsveina í húsnæði 
IÐUNNAR í nóvember 2019. Svanhvít 
Stella Ólafsdóttir, Stefán Jón Sigurðs-
son, Bjargey Gígja Gísladóttir, Georg 
Páll Skúlason, Guð mundur Ásmunds - 
son, Helga Tómasdóttir, Kristín Þóra 
Kristjánsdóttir, Linda Björk Þorsteins-
dóttir, Ingibjörg Steindórsdóttir, Björk 
Marie Villacorta, Þorgeir Valur Ellerts - 
son, Brynhildur Björnsdóttir, Sævar  
Logi Björnsson, Rebekka Halldórs-
dóttir, Ingólfur Gíslason, Guðrún Birna 
Jörgensen, Sófus Guðmundsson og 
Ingi Rafn Ólafsson.

NÝÚTSKRIFAÐIR SVEINAR

Íslandsmót iðn- 
og verkgreina
– Mín framtíð

Íslandsmót iðn- og verkgreina og fram halds-
skóla  kynning var haldin í Laugardalshöll 
dagana 14.–16. mars 2019. Var þetta í fimmta 
sinn sem mótið var haldið í þessari mynd, þ.e. 
þar sem öllum fagfélögum er boðið að vera  
þátttakendur. Fyrsta slíka mótið var haldið á 
göngum Smáralindar árið 2010. Næsta mót 
var haldið í HR árið 2012. Árið 2014 var í fyrsta 
sinn farið með mótið í stóran sal en það ár 
var viðburðurinn haldinn í Kórnum í Kópa vogi 
og þá var líka í fyrsta sinn haldin framhalds - 
skólakynning samhliða þar sem öllum fram-
haldsskólum var boðin þátttaka í samvinnu við 
mennta- og menningarmálaráðuneytið. Árið 
2017 var viðburðurinn haldinn í Laugardalshöll 
með 24 keppnisgreinum, 3 sýningargreinum 
og 25 framhaldsskólum. Núna var keppt í  
27 greinum og voru tvær sýningargreinar. 
33 fram haldsskólar tóku þátt og tólf aðrir 
sýnendur.

EYVINDUR EINAR GUÐNA-  
SON ÍS LANDS MEISTARI Í  
GRAFÍSKRI MIÐLUN

Meðal keppnisgreina var grafísk miðlun og 
kepptu 4 keppendur, öll úr Tækniskólanum. 
Prent- og miðlunarsvið IÐUNNAR stóð að 
undir búningi og framkvæmd keppni í grafískri 
miðlun, Þorgeir Valur Ellertsson og Haraldur 
Örn Arnarsson voru dómarar. Haraldur keppti 
fyrir Íslands hönd í grafískri miðlun á Evrópu-
mótinu í iðn- og verkgreinum haustið 2018 í  
Buda pest þar sem Þorgeir Valur var sér-

fræðingur og dómari eins og áður hefur verið 
greint frá í Prentaranum. 

Eyvindur Einar Guðnason sigraði í 
keppninni og er Íslandsmeistari í grafískri 
miðlun, í öðru sæti var Jón Egill Hafsteinsson 
báðir frá Tækniskólanum.

MÍN FRAMTÍÐ OG  
KEPPNIN VEL SÓTT

Alls tóku 187 keppendur þátt í 27 keppnis  
greinum auk tveggja sýningargreina og 91  
dómari. Um það bil 7000 grunnskóla nem-
endur í 9. og 10. bekk, alls staðar af að landinu 
komu í Laugar dals höll dagana 14. og 15. mars 
en laugar daginn 16. mars var opið fyrir al-
menning og um 5000 manns lögðu leið sína á  
keppina sem lauk seinni part laugar dags. For-
seti Ís lands Guðni Th. Jóhannes son heim sótti 
keppnina og var afar vin sæll af ungu kynslóðinni 
sem mörg hver vildu láta taka mynd af sér með 
honum. Svo vin sæll var hann að tvö falda þurfti 
heim sóknar tímann hjá honum til að forsetinn 
gæti brugðist við þessum mikla á  huga en  
hann sýndi keppninni og kynningu framhalds-
skólanna einnig mikinn áhuga. Þá setti mennta- 
og menningarmálaráðherra Lilja Alfreðsdóttir 
viðburðinn og skoðaði einnig keppnina ásamt 
börnum sínum sem tókst afar vel.

Mennta- og menningarmálaráðuneytið er 
stærsti styrktaraðili Verkiðnar sem á veg og 
vanda að undirbúningi og framkvæmd „Mín 
framtíð – Íslandsmót iðn- og verkgreina 2019“.

Útskriftarefni í grafískri miðlun og bókbandi 
héldu nemendasýningu föstudaginn 29. 
nóvem  ber. Nemendur unnu saman að skipu-
lagi, uppsetningu og markaðssetningu á 
út  skriftarsýningu sinni. Tilgangur hennar 
var að venju að vekja athygli atvinnulífsins á 
útskriftarefnunum. Fengu nemendur til sín 
forsvarsmennog starfsmenn fjölda fyrirtækja 
í iðngreinum ásamt ættingjum og vinum á 
sýninguna til að sjá afrakstur vinnu þeirra og  
fá innsýn í námið. Að þessu sinni stóðu að 
sýningunni tólf nemendur úr grafískri miðlun 
og einn úr bókbandi.

Það er tilvalið fyrir alla sem hafa áhuga 
á námi í þessum greinum að koma og kynna 
sér iðngreinarnar á næstu útskriftarsýningu 
sem verður haldin 30. apríl klukkan 15–18 í 
Sjómannaskólanum við Háteigsveg.

Keppendur Tækniskólans í grafískri miðlun. Daníel Breki 
Gunnarsson, Jón Egill Hafsteinsson, Eyvindur Einar 
Guðnason og fyrir miðju Lillý Karen Pálsdóttir.

Frá Íslandsmóti í grafískri miðlun.

Lilja Dögg Alfreðsdóttir menntamálaráðherra 
kynnti sér rafvirkjun ásamt dóttur sinni.

Elín Thorarensen & Guðni Th. Jóhannesson forseti Íslands.

ÍSLANDSMÓT IÐN- OG VERKGREINA

ÚTSKRIFTARNEMAR Í GRAFÍSKRI
MIÐLUN SÝNDU VERK SÍN

Kristófer Snær Þorgeirsson, Dagur Ómar  
Ásgeirs  son, Alexander Smári Erlingsson.  
Jóhanna Alba Martel, Daniel Sebastian,  
Bjarki Leó Finnbogason, Jakub Mierzejek,  
Reynir Magnússon, Urður Þórsdóttir,  
Erla Baldurs dóttir, Anton Eric Árnason,  
Dominika Borowiec, Eiríkur Sigurðsson.

Úr 
fylgsnum  
fyrri 
tíðar

1.– 11. tölublað 1967, Prentsmiðjan Hólar hf.

60 ára afmælisblað 1957

Prentarinn, málgagn stéttarfélaga í prent-
iðnaði, á langa útgáfusögu. Blaðið kom fyrst út 
handskrifað 10. mars 1887 og var gefið út til 
1889. Samfelld útgáfa Prentarans hefur staðið 
frá 1910–2019. Útgáfan hefur öll verið mynduð 
og birt á handrit.is og timarit.is. Hér má líta 
forsíður úr fylgsnum fyrri tíðar.

1.– 6. tölublað 1977, Prentsmiðjan Oddi hf. 12.– 20. tölublað 1970, Prentsmiðjan Hólar hf.

5.– 9. tölublað 1965, Prentsmiðjan Hólar hf. 12.– 20. tölublað 1968, Prentsmiðjan Hólar hf.

Þórarinn Eldjárn: 
Prentþankar

Ég opnaði ekki alls fyrir löngu gamla Davy 
Crockett-bók sem hrökk úr kassa uppi á 
háa  lofti. Á saurblaðinu blasti við nafnið mitt 
dálítið loðmullulega stimplað: Þórarinn Kr. 
Eld járn og ártalið fyrir neðan, klunnalega 
klórað: 1956. Og það var hreinlega eins og ég 
hefði sest upp í tímavél, í samri svipan varð ég 
sjö ára og staddur í fyrstu heimsókn minni í 
prentsmiðju: Við erum komin í Steindórsprent 
neðst í Tjarnargötunni, þar sem Happdrætti 
Há skólans er nú til húsa. Þangað er ég kominn 
með föður mínum, trúlegast vegna erinda 
sem tengjast Árbók Fornleifafélagsins. Meðan 
hann ráðslagar við einhverja sloppklædda 
karla og ég stend þarna á miðju gólfi í vélaklið 
og -skellum og sérkennilegri svartri lykt 
víkur sér að mér vingjarnlegur maður sem 
situr við risavaxna vélasamstæðu og hefur 
þar fingur á venjulegu ritvélarleturborði sem 
virtist þó hlægilega smátt miðað við stærð 
samstæðunnar. 

Maðurinn heilsaði mér innvirðulega og 
spurði mig að nafni og eftir að ég hafði sagt 
honum það sagði hann bíddu, sneri sér enn 
að leturborðinu og lét fingurna dansa fimlega 
um það eins og konsertpíanisti. Ferlíkið sjálft, 
sem augljóslega var stærsta ritvél í heimi tók 
hressilega við þessu áreiti, skrímslið færðist 
allt í aukana, hristist og skalf, gaf frá sér 
drunur og skelli, hjól snerust, armar skókust, 
keðjur glömruðu. Allur varð sá hamagangur 
til þess að maskínan verpti brátt lítilli blýplötu 
sem þessi góði maður síðan tók og rétti mér. 
Þar birtist nafnið mitt spegilvent í öðrum 
útkantinum. Þar var kominn stimpillinn sem 
nýttist mér síðan lengi til að merkja bækur 
og blöð og hvaðeina annað sem mér fannst 
nauðsynlegt að tilgreina sem mína eign. 
Þannig var mín fyrsta ganga í prentsmiðju. 
Þessi endurminning hljómar vafalaust í eyrum 
margra eins og ég hafi verið uppi á dögum 
Guðbrands Þorlákssonar Hólabiskups.

Næstu árin lá leið mín síðan nokkuð oft 
í prentsmiðjur, en ævinlega í sömu erinda-
gjörðum, hvort sem það var í Steindórsprent 
eða Gutenberg, Hóla eða Odda, eða Viðey, 
svo nefndar séu fáeinar af þeim fjölmörgu 
smiðjum sem finna mátti í miðbænum og 
nágrenni. Og erindið sem yfirleitt var vel tekið 
var þetta: Get ég fengið renninga? Eigiði 
renninga? Sumir kalla renninga afskurð.

Síðan liðu mörg ár án þess ég ætti mikið 
erindi í prentsmiðjur. Þörfin fyrir renninga 
hafði minnkað með auknum „þroska“ sem á 
tímabili dró úr ritstörfum og tók alveg fyrir 
myndsköpun. Heyrði þó oft talað um slíka 
staði og starfsfólk þar. Einkum setjarana og 
skildist þá hve mikilvægt var að þeir væru 
góðir fagmenn, klárir að lesa úr allskyns 
hrafnasparki og leiðréttingum. Fingrafimir 
og -hraðir en þó hittnir á rétta lykla. Góðir í 
stafsetningu og vel að sér almennt. 

Það var síðan ekki fyrr en undir 1980 að 
ég fór að koma í prentsmiðjur vegna útgáfu 
á mínum eigin bókum, var orðinn höfundur 
í prentsmiðju. Þá hafði mikil prentsverta til 
sjávar runnið frá því ég stóð andaktugur ungur 
drengur í setjarasalnum í Steindórsprenti 
við Tjarnargötu. Ýmsar tæknibyltingar höfðu 
orðið sem gjörbreyttu öllu verklagi og höfðu 
gert gömlu, góðu, snjöllu blýsetjarana smátt 
og smátt úrelta. Þó voru þær byltingar lítið 
hjá þeim sem framundan voru. Ef maður hefði 
á þeim árum getað séð inn í framtíðina og 
farið eitthvað að ýja að því við menn hvernig 
hlutirnir ættu eftir að verða er hætt við að 
maður hefði annaðhvort verið álitinn bilaður 
eða búinn að oflesa sig á vísindaskáldsögum, 
nema hvort tveggja væri, enda fer þetta tvennt 
mjög oft saman.

En óhjákvæmilega er það þannig að þegar 
tæknistigið er orðið mjög hátt þá verður líka 
allt frekar viðkvæmt. Ég er ekki sérstaklega að 
tala um hugsanlegar árásir tölvuþrjóta, heldur 
hitt að fátt getur virkað jafnúrelt og tæknin frá 
í gær. Það að hugsa sér tölvu eins og fyrstu 
tölvuna mína, Macintosh II C með sínum 
græna skjá og stóru floppídiskum sem sífellt 
þurfti að reka í hana eða rífa úr henni, svo 
maður sat jafnvel uppi með tennisolnboga eftir 
góðan vinnudag, þá er sú tölva í raun miklu 
úreltari en jafnvel pressan hans Gutenbergs, 
þó talsvert yngri sé. Þetta upplifir maður oft 
þegar til stendur að endurprenta eitthvað 
sem gefið var út fyrir bara fáeinum árum. Þá 
er alltaf spurt: Áttu þetta tölvutækt, áttu þetta 
rafrænt? Maður svarar stoltur: Já heldur betur, 
en þar með er ekki öll sagan sögð, það sem var 
tölvutækt úr Macintosh II C er ekki endilega 
tölvutækt lengur, kannski mjög langt frá því. 
Til að finna út úr þessu þarf oft heilmikla 
rannsóknarvinnu tölvufræðinga. Allt verður 

þetta skráð og skjalfest og til sýnis á tölvudeild 
Árbæjarsafnsins þegar fram líða stundir og 
mun flokkast þar undir horfna atvinnuhætti.

Tölvuvæðing af ýmsu tagi í prentsmiðjum 
var auðvitað komin af stað alllöngu áður en 
einka- og persónutölvubyltingin gekk í garð. 
Texti var þá yfirleitt sleginn inn í prentsmiðjum 
eftir misgóðum handritum sem löngum fyrr. 
Einskonar vélritunarstúlkur höfðu meira og 
minna leyst gömlu setjarana af hólmi. Það var 
við þær aðstæður sem ég lenti eitt sinn í því að 
fremja mjög alvarlegt verkfallsbrot. Ég er ekki 
stoltur af því en það er langt síðan þetta var 
og ég held að verkfallsbrot hljóti að fyrnast á 
rúmum þrjátíu árum. Málið hefur legið þungt 
á mér og þess vegna ætla ég að gera þessa 
játningu og taka svo bara afleiðingunum af 
karlmennsku.

Það var rétt áður en ég eignaðist mína 
fyrstu tölvu, Macintosh II C og gerðist þannig 
eigin setjari. Ég var með vél ritað hand rit að 
 ljóða bók sem líf lá við að kæmist sem allra 
fyrst í prentvinnslu en í sömu svifum skall á 
verkfall bókagerðarmanna og vélritunar-
setjara stúlkurnar því ekki tiltækar til innsláttar. 
Úr varð nokkur krísa, en svo var brugðið á það 
ráð í tiltekinni prentsmiðju að taka höfundinn 
og læsa hann laumulega inni í herbergi og 
draga vel fyrir alla glugga. Þar vélritaði hann 
síðan ljóðabókina upp að nýju inn í eina af 
þessum nýmóðins maskínum, svo textinn 
gæti haldið áfram sína boðleið eftir kerfinu. 
Kallaði svo: Búinn, og var hleypt út laumu-
lega og tjöld dregin frá gluggum. Bókin kom 

svo út á tilskildum tíma og þótti afar vel sett. 
Samviskan í mér var hinsvegar mjög illa sett.

Þetta átti líka eftir að verða hinn almenni 
praxís eins og allir vita, ekki verkfallsbrotið 
heldur hitt að þessi verkþáttur færðist alfarið 
yfir á höfundana. Það er dálítið sérkennilegt til 
þess að hugsa að áður fyrr var stundum um 
það rætt að setjarastarfið og allur sá nákvæmi 
lestur sem því fylgdi hefði stundum haft þau  
áhrif á mennina sem við það störfuðu að 
skáldæð vaknaði í þeim og þeir urðu rit-
höfundar sjálfir. Um þetta munu allnokkur 
dæmi, ég man þó ekki í svipinn eftir öðrum en 
td. Steinari Sigurjónssyni og þar áður Guð-
mundi Magnússyni, sem betur er þekktur 
undir skáldanafni sínu Jón Trausti. En tækni-
þróunin varð sem sagt til að snúa þessu alveg 
við og ekki líklegt að fyrritíðarmenn myndu 
trúa því frekar en svo mörgu öðru ef þeir 
fengju risið upp úr gröfum sínum til að spyrja 
okkur spjörunum úr. Vafalítið myndu þeir 
halda að æ fleiri setjarar hefðu smámsaman 
gerst rithöfundar, enda mjög þægilegt og að-
gengilegt að geta sjálfur sett sína fyrstu bók.

Trúlegt er að þessir forfeður okkar og 
mæður hefðu orðið skrýtin í framan við 
fréttirnar: Setjarar verða ekki rithöfundar af 
þeirri ástæðu að það eru ekki til neinir setjarar 
lengur. Hins vegar er það svo að hver einasti 
rithöfundur á landinu og í heiminum, hvert 
einasta skáld er núna farið að starfa sem 
setjari. Skiptin gætu semsagt ekki verið verri. 
Í stað þess að eignast marga frábæra höfunda 
fengum við fullt af vondum setjurum.

Byggingarfélög 
prentara

Stefán Ólafsson

Eldhugarnir sem stofnuðu Hið íslenzka 
prentara félag 1897 voru stórhuga braut-
ryðjendur á fjölmörgum sviðum. Margir þeirra 
höfðu starfað í Danmörku og kynnst þar 
ýmsum fram fara málum sem þeir fluttu með 
sér heim og kynntu félögum sínum. Eitt þeirra 
var að stofna byggingarfélag 1913. 

Þeir hófust strax handa, föluðust eftir lóð 
við Laufásveg og fengu Rögnvald Ólafsson 
húsameistara til að teikna fyrirhugaðar 
byggingar. Félagið starfaði um 3 ára skeið en 
lognaðist þá út af, fjármagnsfyrirgreiðslu  
var enga að hafa og rúmu ári eftir stofnun 
félagsins hófst heimsstyrjöldin fyrri og 
byggingar efni og flutningskostnaður hækkaði 
upp úr öllu valdi. 

Næst var reynt 1930, enda fækkaði 
krónum í launaumslögum í kreppunni en húsa - 
leiga hækkaði að sama skapi, þ.e. ef húsnæði 
var yfir höfuð að fá. Ekkert varð þó af fram-
kvæmdum. Í árslok 1939 stofnaði Starfs manna- 
 félag Ísa foldar prent smiðju síðan byggingar-
félag og sótti um lóðir undir í búðar hús á 
Melunum. Þeirri umsókn var aldrei svarað.  
Og enn var skollin á styrjöld.

Hið íslenzka prentarafélag kaupir svo 
jörðina Mið dal 1941, fyrst allra verka lýðs félaga 
til að kaupa jörð undir orlofshús fyrir félags-
menn og reisa þar or lofs heimili. Og HÍP út-
hlutaði lóðum til 14 félags manna, sem bundust 
samtökum og byggðu sér sumarhús, og þegar 
þeim byggingum lauk 1942, sóttu þeir um lóðir 
undir íbúðarhús í Reykjavík. Bygginga rfélag 
prentara er formlega stofnað 21. apríl það 
sama ár.

BYGGINGARSAMVINNU – 
FÉLAG PRENTARA

Það er erfitt fyrir okkur að ímynda okkur 
hvernig fólk bjó hér fram yfir miðja síðustu öld. 
Launamenn, þ.e. þeir sem höfðu fasta atvinnu, 
og fjölskyldur þeirra, leigðu iðulega herbergi 

með aðgang að eldhúsi og salerni og alls 
ekki sjálf gefið að bað herbergi eða þvottahús, 
hvað þá vatns salerni, fylgdi með í kaupunum. 
Öryggið var ekkert og endalausir flutningar, ár 
hér og ár þar. Þeir sem höfðu stopula vinnu, 
eða enga, aldraðir og sjúkir, bjuggu við enn 
skelfi legri aðstæður, kaldar kjallaraholur eða 
hanabjálka ellegar í kofaræsknum sem hróflað 
var upp af vanefnum.

Prentararnir sem byggðu sér sumarhús 
í Miðdal og stofnuðu byggingarfélag voru 
komnir á bragðið og næst sóttu þeir um lóðir 
undir íbúðar hús í Reykjavík. En viðbrögðin 
voru engin og á annan dag páska 10. apríl 
1944 boðaði stjórn HÍP til fundar um stofnun 
byggingarfélags, fimmtungur félagsmanna 
mætti og mikill hugur í mönnum. Nefnd var 
kosin, Guðbjörn Guðmundsson formaður, Árni 
Guðlaugsson, Pjetur Stefánsson, Ellert Ág. 
Magnússon og Stefán Ögmundsson, og skyldi 
undirbúa stofnun byggingarsamvinnufélags 
og á Sumardaginn fyrsta var síðan stofnfundur 
Byggingarsamvinnufélags prentara, undir-
búningsnefndin kosin í stjórn og 41 prentari 
gerðist félagsmaður.

HAGAMELUR
Koma breska hersins til landsins 10. maí 1940 
og síðar Bandaríkjamanna, varð gríðarleg lyfti-
stöng fyrir atvinnulífið, hjólin fóru að snúast 
og nú var næga vinnu að fá. En með auknu 
vinnu framboði streymdi fólk til Reykjavíkur og 
hús næðisvandinn jókst enn. 

Félagið sótti um 6 lóðir á Melunum. Eftir 
þrotlausa baráttu í átta mánuði fengust tvær 
lóðir við Haga mel og þriðja lóðin fékkst í árs   
byrjun 1945, og fyrir hugað að byggja 15 
í búðir í 6 par húsum. Seint og illa gekk að fá 
lóðirnar mældar og því ekki hægt að teikna 
húsin og enn tregar gekk að afla láns fjár til 
bygginganna. En um svipað leyti og fjármálin 
leystust voru teikningar Einars Sveinssonar 
arkitekts tilbúnar.

Húsin voru vegleg, enda töldu yfirvöld 
bæjarins „lóðirnar við Hagamel svo verð-
mætar, að þeim hæfði ekki nein smáhýsi.“ 
Vestur bærinn var enda ákaflega virðulegt 
hverfi og þar bjuggu embættismenn og  
heldri borgarar. 

Tregt var um innflutning og fátt um katla, 
gólfdúka, hreinlætistæki, rör og fittings, skrár, 
gler og hvað eina annað, sem til bygginga 
þurfti. Það varð að grípa það sem bauðst, 
þegar færi gafst og ekki súta þó ekki væri 
alltaf allt samstætt.

NESHAGI
Á aðalfundi 1946 var öðrum bóka gerðar-
mönnum og almenningi heimiluð félagsaðild 
og þannig gat félagið fengið ríkisábyrgð á lán 
til húsbygginga. Nú var búið að ryðja leiðina, 
félagið sótti um fleiri lóðir við Hagamel en fékk 
ekki, það var ekki búið að leggja hol ræsi! Svo 
vel hafði gengið að sólunda stríðs gróðanum 
að sækja þurfti um fjár festingar leyfi og fyrst 
voru ýmsar byggingarvörur skammtaðar. 
Helst fengust leyfi fyrir svokölluðum sam-
stæðu húsum (fjölbýlishúsum), og haustið 
1950 var sótt um slíkar lóðir og Nesvegur 
5–9 kom í hlut Byggingarsamvinnufélagsins. 
Einhverjum árum síðar var heiti götunnar 
breytt í Neshaga. 

Leyfi fékkst til að ljúka fyrsta áfanga og 
tveim íbúðum af næsta 1952. Og þannig koll af 
kolli. Enn þurfti að sækja um innflutningsleyfi 
fyrir nánast öllu og félagið flutti ýmislegt inn 
sjálft til að lækka kostnað. Íbúða eigendur unnu 
mikið við bygginguna, grófu m.a. allan grunninn 
í miðhlutanum og máluðu herbergi í risi.

Einar Sveinsson og Gunnar Ólafsson arki-
tektar teiknuðu húsið, sem er 3 hæðir, kjallari 
og ris, 21 íbúð og íbúðirnar urðu víð frægar fyrir 
vandaðan frágang og glæsi leika. Og ásókn í 
félagið jókst enn!

HJARÐARHAGI
Haustið 1953 fékkst lóð við Fjall haga, sem 
síðar varð Hjarðar hagi 54–58. Teikningu af 
húsinu við Nesveg var breytt lítillega, Hjarðar-
haginn er t.d. 4 metrum lengra hús. Seina-
gangur yfir valda tafði og skipu lag var ekki 
frá gengið fyrr en í apríl–maí 1954. Þá voru 
verkfræðingar komnir í verkfall og hæðar-
punktur hússins fékkst ekki. Í lok maí ákvað 

stjórnin því sjálf hvernig húsið skyldi sett niður, 
hafði að vísu samráð við arki tektana. (Ein-
hvern tíma hefði þetta nú talist verkfalls brot!) 
Húsið stendur af einhverjum ástæðum skör 
hærra en önnur hús í götunni. Vegna halla í 
lóðinni telst efsti þriðjungurinn, Hjarðar hagi 
58, 3 hæðir, en hin húsin bæði 4 hæðir, auk ris-
hæðar og kjallara og íbúðir voru þá 21, flestar 
3 herbergja. Framkvæmdir hófust í júlí 1954 og 
flutt í fyrstu íbúðirnar í ágúst 1956. 

Ýmsar nýjungar voru í húsinu. Geisla-
hitun var í einni kyndi stöð fyrir húsið allt, en 
hita veitan kom ekki í vestur bæ fyrr en mun 
síðar. Frysti hólf, um 1m³, var fyrir allar íbúðir, 
en þá var mjög al gengt að fólk leigði sér slík 
hólf í frystihúsum um alla borg, á Kirkjusandi 
t.d., í Skip holti eða í Sænska frysti húsinu, þar 
sem Seðlabankinn stendur nú. Dyra símar 
voru önnur nýjung sem jók mjög á öryggi og 
sparaði mörg spor og útvarps loftnet var tengt 
í allar íbúðir, svo fátt eitt sé nefnt.

KLEPPSVEGUR — 
LAUGARNESVEGUR

Næst var farið austur fyrir Læk og í lok ágúst 
1955 fékk félagið lóð undir fjöl býlis hús, Klepps  - 
 veg 2–6 (lengi nefnd Prentara blokkin, og er 
kannski enn) og Laugar nes veg 116–18, á horni 
Klepps- og Laugarnes vegar. Í fyrstu var fyrir-
hugað að Klepps vegar álman yrði 4 hæðir en 
Laugar nes álman 3. En reynslunni ríkari taldi 
stjórn Byggingar sam vinnu félags prentara 
stiga erfiða í 4 hæða húsi og lyfta væri of dýr. 
Var sem sé á undan sinni samtíð í þessu, eins 
og svo mörgu öðru.

Og félagið sótti því um að fá að hækka 
álmuna við Kleppsveg í 8 hæðir, auk kjallara.

Umsóknin vakti mikla athygli og um ræðu, 
en var síðan sam þykkt með lófa taki! Fyrsta 
háhýsi á Íslandi og fyrirmynd þeirra sem síðar 
risu. Einar Sveins son var ráðinn til að teikna 
húsin. Fram kvæmdir voru flóknari en áður og 
nú þurfti að leita til þeirra sem kunnu skil á 
svonefndum skrið mótum. Stofnað var félag 
sem leigði mótin af sænsku félagi og þau voru 
síðar notuð við fjölmargar framkvæmdir hér, 
háhýsi og aðrar byggingar.

Haustið 1955 var grafið fyrir grunni 
hússins, 1956 voru sökklar steyptir og húsið 
síðan steypt upp að mestu sumarið 1957. 
Húsið við Kleppsveg var reist í þrem áföngum, 

hver þeirra 16 íbúðir og kjallari og var unnið 
á vöktum, allan sólar hringinn og lokið á um 
mánuði. En loka frágangurinn gekk ekki jafn 
hratt, dróst vegna fjárskorts, uns væntan legir 
íbúar tóku við íbúðum sínum fokheldum og 
luku þeim á eigin vegum. 

Alls eru þetta 59 íbúðir. Kjallari er undir 
öllu húsinu með geymslum, tveim þvotta-
húsum, ketilhúsi og samkomusal.

SÓLHEIMAR
Meðan húsin við Kleppsveg og Laugarnes-
veg voru enn í byggingu fékk félagið lóð fyrir 
há  hýsi, Sól heima 23, og 1958 hófst undir-
búning urinn. Einar Sveinsson var arkitekt sem 
fyrr. Húsið skyldi vera ákaf lega nýtísku legt, 
þrjár álmur, 12 hæðir auk inndreginnar efstu 
hæðar, 62 íbúðir, 75-130m², tveggja, þriggja, 
fjögurra og fimm herbergja, og samkomusalur. 
Kjallari er undir öllu húsinu og alls er það um 
23.000m³. 

Húsið var byggt með skriðmótum, eldri 
hluti hússins var steyptur sumarið 1958 og 

steypuvinnu lauk vorið 1959. Verulegar tafir 
urðu sem fyrr á framkvæmdum vegna fjár-
skorts og í ársbyrjun 1961, er húsið var til búið 
undir tréverk og sumar íbúðirnar nær full - 
búnar og flutt í margar, tók húsfélagið að sér 
að ljúka framkvæmdum.  

Þar með lauk framkvæmdum Byggingar-
sam vinnufélags prentara og tveimur áratugum 
síðar, síðla árs 1982 var það lagt niður.

Það fer ekkert á milli mála að félagið lyfti 
Grettistaki í húsnæðismálum bóka gerðar-
manna og að framansögðu er ljóst að það 
inn leiddi margar nýjungar. Byggingar sam-
vinnu félagið innleiddi auk þess byggingu 
há hýsa á Íslandi og hafði þannig gríðar leg áhrif 
á byggingar framkvæmdir, byggingar máta og 
skipulag. 

Félagið stóð alls fyrir byggingu 192  
í búða í Reykjavík og á annað hundrað þeirra 
eru í há hýsum.

 
Greinin byggir á SAMTÖK BÓKAGERÐARMANNA Í 100 ÁR 
eftir Inga Rúnar Eðvarðsson, sem út var gefin 1997
þegar öld var frá stofnun HÍP.

BYGGINGARFÉLÖG PRENTARA

Kleppsvegur 1–4 & 
Laugarnesvegur 118

N
Ég heiti Guðveig Nína Guðmundsdóttir og er 
fædd 24. desember 1951 í Reykjavík og alin 
upp þar að mestu leiti. Ég var alltaf austur á 
Vopnafirði á sumrin, frá því ég var eins árs og 
þangað til ég var tólf ára. Ég er fjögurra barna 
móðir og á átta barnabörn.

P  Hvernær byrjar þú að vinna í bókbandinu?
N
Ég byrjaði að vinna á bókbandstofu, sem hét 
Bók bindarinn og var við Suðurlandsbraut. Þá 
er ég fimmtán ára gömul. Eigandi verk stæðis-
ins var Helgi Hrafn Helgason bókbindari. 
Þar var ég í fjögur ár. Þetta var nú ekki fyrsta 
launaða starfið, sem ég vann. Frá því að ég var 

tæplega níu ára gömul saltaði ég síld austur á 
Vopnafirði með frænku minni, sem var þá ári 
yngri en ég. Við vorum svo litlar, við fengum 
hvítar svuntur sem voru bundnar alveg upp 
í háls og svo var brett upp á svunturnar 
að neðan. Við fengum beitta hnífa og við 
hausuðum og drógum inn yflin úr. Við hentum 
svo síldinni ofan í tunnuna og lyftum okkur 
upp á barminn á tunnunni og steyptum okkur 
á hausinn ofan í, til að raða síldinni í tunnuna. 
Þegar við vorum búnar að fylla tunnuna 
fengum við pening sem við settum í stígvélin. 
Við vorum ekki neitt voðalega fljótar en við 
fengum kannski tvo til þrjá peninga yfir daginn 
eða þann tíma sem okkur var leyft að vinna. 

Guðveig Nína

Jólatörnin byrjaði  
í ágúst

Guðveig Nína Guðmundsdóttir bókbindari, lætur af störfum 
fyrir aldursakir í lok maí. Nína hefur starfað nánast allan sinn 
starfsferil í bókbandi. Prentarinn settist niður með Nínu og 
bað hana að líta aðeins yfir farinn veg og byrjaði á að spyrja, 
hver er konan?

Við vildum vinna meira og vorum öskureiðar 
yfir því að vera ekki ræstar út á næturnar. Ég er 
nú hrædd um að þetta yrði tæplega leyft í dag.

P  En eftir vinnuna hjá Helga í Bók-
bindaranum, vindurðu þínu kvæði í kross 
og ferð að vinna í búð?

N
Já, ég vann um tíma í vefnaðarvöruverslun 
sem hét Vík og var á Laugaveginum, en fór svo 
aftur að vinna í bókbandi 1977 og fór þá að 
vinna í Hilmi og fylgdi með í kaupunum þegar 
Frjáls fjölmiðlun kaupir Hilmi og við fluttum 
í kjallarann á DV húsinu í Þverholtinu. Frjáls 
fjölmiðlun keypti svo Ísafoldarprentsmiðju 
og þá flytjum við í Hampiðjuhúsið og ég var 
í Ísafold og flutti með þeim í Suðurhraunið, 
þegar þeir fluttu þangað, í Garðabæinn. 
Ég hætti þar 2003 en þá var ég byrjuð að 
læra bókband og fór þá í kjölfarið að vinna í 
Bókadrekanum hjá Axel. Ég var líka í Flatey 
um tíma, og síðan í Gutenberg og Oddi keypti 
síðan Gutenberg. Þetta var 2008 og ég er búin 
að vera þar síðan.

P  Svo tekur þú sveinspróf í bókbandi og það 
eftir svona frekar óhefðbundinni leið?

N
Jú, það má eiginlega segja það. Við áttum 
að fá þetta mjög ódýrt og mig minnir að við 
ættum bara að taka handbandið og ekkert 
meira, en þá var einhver sem kærði það til 
menntamálaráðuneytisins og við fengum ekki 
að gera þetta svona og urðum að taka allan 
skólann og tókum hann á einu og hálfu ári. Ég 
er í raun mjög þakklát fyrir að þetta skildi fara 
svona því, tíminn í skólanum var einstaklega 
skemmtilegur. Við vorum öll að vinna til 
klukkan fjögur og mættum klukkan fimm niður 
í Iðnskóla og vorum þar til tíu á kvöldin, alla 
laugardaga og fengum mánuð í frí, bara júlí. 
Þannig að þetta var svoldið töff.

P  Svo ertu mikið í handbókbandi?
N
Ég var það og tók þátt í sýningum. Ragnar 
Einarsson, sem var einn af kennurunum í 
handbandinu, stakk uppá því að við tækjum 
þátt í JAM klúbbnum. Hann útvegaði okkur 
aðstöðu og efni og við mættum þarna 
þó nokkuð mörg. Saman tókum við þátt í 

sýningum og keppnum á handbókbandi.

P  JAM klúbburinn, hvað er það?
N
Þetta er klúbbur, sem bókbindarar eru í og 
heitir JAM eftir dönskum bókbindara, sem 
hingað kom. Ég man nú ekki hvað hann heitir 
en, þetta er fangamark hans. Þessi klúbbur 
starfar ennþá, að því ég best veit en, ég er nú 
hætt að mæta.

P  Hvaða sýningar voru þetta?
N
Þetta voru tvær bókbandssýningar í Frakk-
landi. Þetta voru reyndar kallaðar keppnir  
og svo var norræn keppni haldin líka, sem  
við tókum þátt í.

P  Eins og allir vita, þá hafa orðið miklar 
breytingar í öllum greinum í prentinu, 
bókbandinu sem og öðru. Það var engin 
jólatörn núna eins og þær tíðkuðust áður?

N
Nei, þetta er heldur betur breytt. Þegar ég 
byrja í Bókbindaranum, í ágúst árið 1967 þá 
vinn ég átta tíma fyrstu vikuna og svo lengdist 
þetta heldur betur. Við unnum frá átta á 
morgnana til ellefu á kvöldin og átta til fjögur á 
laugardögum og þegar nær dró jólum, þá var 
unnið á sunnudögum líka. Það má segja frá því 
líka að fyrsta verk mitt alltaf á mánudögum var, 
að sjóða hveitilím, sem var notað til að setja 
inn í bindin.

P  Þetta var væntanlega ekki svona fyrir 
þessi jól?

N
Nei, þetta er löngu liðin tíð.

P  Hvernig leggst það svo í þig að vera að 
hætta?

N
Bara vel. Mér finnst nú alveg komin tími til að 
fara að slaka á.

P  Þú hefðir ekkert viljað vinna lengur?
N
Jú, jú, ég hefði alveg verið til í það, ef mér hefði 
ekki verið sagt upp. Vinna kannski til sjötugs 
ef heilsan hefði leyft, en ég er samt alveg sátt 
við þetta.



Bækur, hvað skal
segja um bækur

Andri Snær Magnason, 
rithöfundur

Árið 2020 eru 25 ár frá því að fyrsta bókin 
mín kom út, hún hét Ljóðasmygl og skáldarán 
og kom út árið 1995, þannig að ég get sett 
mig í stellingar, horft um öxl og talað um 
aldarfjórðungs reynslu mína af bókaútgáfu. 

Ég var eins og mörg ungmenni, með 
skúffu fulla af ljóðum, ég bar þau undir Þórð 
Helgason ljóðskáld og vin föður míns og hann 
spurði, af hverju gefurðu ekki út bók? Þetta 
kom dálítið á mig. Ég hafði eiginlega aldrei 
gert ráð fyrir að ég ætti eftir að gefa út bók. 
Bók hafði alltaf verið í mínum huga eitthvað 
fjarlægt, stórt, merkilegt og alvarlegt. 

Og þá var það spurningin. Hvernig 
verður bók til? Ég hafði í rauninni ekki 
hugmynd um það. Ég talaði við mann frænku 
minnar, Georg, Gogga í Litlaprenti og hann gaf 
mér tilboð í bók 48 blaðsíður í þrílit og 400 
eintök. Mig minnir að þær hafi kostað 100.000 
krónur. Hver er útgefandinn? Spurði hann, 
einhver þurfti að vera ábyrgur fyrir verkinu 
svo ég teiknaði mynd af hesti með öfuga hófa: 
Fyrirtækið heitir Nykur. Ég talaði við Þorra vin 
minn sem gerði umbrotið og kápuna, ég sótti 
eintökin í bókbandsstofuna Flatey og allt í 
einu var ég heima hjá mér með stóran kassa, 
heil 400 eintök af ljóðabók. Ég fletti gegnum 
bunkana, nú var ekki aftur snúið, ég var orðinn 
rithöfundur. 

Eftirá að hyggja var sjálfsútgáfa 
besti skólinn til að hefja rithöfundaferilinn. Í 
heimi firringar þar sem allt er í sínu boxi var 
dýrmætt að þurfa að læra á allt prentferlið 
frá upphafi til enda, kynnast prentferlinu, 
bókbandi og dreifingunni og ég þurfti að 

skilja að bækur seljast ekki af sjálfu sér þótt 
þær séu komnar í bókabúð. Ég þurfti að losna 
við þessar 400 bækur og mætti stundum af 
tilviljun heim til mömmu, einmitt þegar hún 
var með saumaklúbb. Bókin seldist vel og 
ég fór þrisvar upp í Litlaprent til að sækja 
endurprentun. Vinir mínir flestir voru að læra 
hagfræði og markaðsfræði og töldu mig alltaf 
vera listaspíruna í hópnum en nú var ég allt 
í einu kominn á fullt í rekstur, samninga og 
markaðssetningu. 

Sumir héldu að rafbækur myndu taka 
yfir sviðið, samkvæmt mínu bókhaldi hafa 
tekjur mínar af rafbókum aldrei orðið meira 
en 1% af heildarveltu fyrir bækur. Mig minnir 
að Ólafur Jóhann Ólafsson rithöfundur hafi 
sagt að ef bókin hefði verið fundin upp í gær 
myndi hún þykja hin mesta snilld. Það þarf 
ekki að hlaða hana, 100% endurvinnanleg, 
meðfærileg og síðast en ekki síst, fallegur 
gripur. Í rafbókinni minni sé ég bara texta, 
en það er engin áferð, lykt eða annað sem er 
órjúfanlegur hluti af alvöru lestrarupplifun. 

Menn tala um matvælaöryggi landa en 
kannski er prentöryggi eitthvað sem mætti 
íhuga. Nú hefur prentun að miklu leyti færst 
út fyrir landsteinana og það er sorgleg þróun. 
Bókamarkaðurinn verður allur ósveigjanlegri, 
endurprentun viku fyrir jól ekki lengur 
möguleiki og einhver dýnamík hverfur og 
samfélag sem áður var fyrir hendi, þegar á bak 
við hverja bók var fólk um allan bæ sem hafði 
meðhöndlað hana, prentað, skorið eða bundið. 
Það er samkeppni um tíma fólks en ég held að 
bókin sé ennþá sterkasti miðillinn til að fá fólk 
til að samsama sig veruleika annarra eða keyra 
inn nýja hugsun. 

BÆKUR, HVAÐ SKAL SEGJA UM BÆKUR



PRENTARINN32

Fjölskyldu hátíð 
RSÍ 2019

Líkt og undanfarin ár var fjölskylduhátíð RSÍ 
haldin á orlofssvæði sambandsins á Skógar-
nesi við Apavatn helgina 14.-16. júní, en há-
tíðin hefur notið mikilla vinsælda meðal 
félags manna RSÍ. Fólk fór að tínast á svæðið 
föstudaginn 14. júní, en formleg dagskrá hófst 
þann dag kl. 19.30 með pub quiz, skemmti-
legum spurningaleik sem heitir „You Can’t 
Google this“, en þar var skipað í 4–5 manna lið.  
Laugardagurinn rann upp en þá hófst formleg 
dagskrá kl. 9 með bíóleik og veiðikeppni sem 
tókst alveg með ágætum. Skátar mættu síðan 
á svæðið með hoppukastala og klifurvegg, 
sem naut mikilla vinsælda hjá yngri kyn-
slóðinni, þeir sem ekki vildu klifra eða hamast 
í hoppukastala gátu brugðið sér í víðvangs-
hlaup sem haldið var fyrir unga sem aldna. 
RSÍ bauð síðan öllum upp á hinar vinsælu 

pylsur og ís í eftirrétt. Eftir að pylsuáti lauk 
var dagskránni haldið áfram með fleiri íþrótta-
viðburðum s.s. golf og pútt á golf vellinum, 
en þeir sem ekki höfðu áhuga á því gátu 
tekið þátt í körfubolta- eða frisbígolfkeppni. 
Kvennahlaup ÍSÍ fór einnig fram og voru farnar 
tvær vegalengdir 850 m og 2 km. Hlé var gert 
á skipulagðri dagskrá kl. 16.30, en að hléinu 
loknu hófst kvöldvaka og verðlaunaafhending 
fyrir afrek dagsins. Hljómsveitin Næsland lék 
síðan fyrir dansi til kl. 23.30 en þá var kveikt í 
brennu og trúbador skemmti mannskapnum 
Fyrir fjörmikla var síðan nætursnarl, pylsur og 
með því, að lokinni brennu. Þar með lauk fjöl-
breyttri dagskrá og fóru flestir að tínast til síns 
heima á sunnudeginum, sælir og glaðir eftir 
góða helgi á frábærum stað. Við vonumst til að 
sjá sem flesta á næstu fjölskylduhátíð í sumar.

HÓLMSVÖLLUR Í LEIRU 
Golfmót iðnaðarmanna fór fram á Hólmsvelli 
í Leiru, golfvelli Golfklúbbs Suðurnesja, 8. 
júní sl. og síðan á Jaðarsvelli á Akureyri 31. 
ágúst. Góð þátttaka var í báðum mótunum. 
Golfmót Leirunni Golfmótið fór fram í ágætis 
veðri, að sögn kunnugra var svokallað „Leiru-
logn“ þennan daginn, þátttakan var góð, alls 
voru 75 skráðir til leiks. Ræst var út af öllum 
teigum kl. 9. Glæsileg verðlaun voru í boði og 
þá fengu allir kylfingar teiggjafir, en veitt voru 
verðlaun í höggleik án forgjafar, punktakerfi 
og svo voru einnig nándarverðlaun á par 3 
brautum vallarins. Að loknu skemmtilegu móti 
var boðið upp á hádegisverð að hætti hússins 
og verðlaun afhent og að lokum var dregið úr 
skorkortum. Fjöldi glæsilegra vinninga var í 
boði og ljóst að fjöldi fyrirtækja hefur sýnt 
mótinu velvild og gefið fjöldan allan af vinningum

.
JAÐARSVÖLLUR Á AKUREYRI

Golfmót iðnaðarmanna var haldið í annað sinn 
á Jaðarsvelli á Akureyri laugardaginn 31. ágúst 

og veðrið lék við kylfingana. Mótið hófst með 
móttöku þátttakenda kl. 12, en síðan var  
ræst út á öllum teigum, en 61 keppandi tók  
þátt í mótinu að þessu sinni, víðsvegar að af  
landinu. Keppt var í höggleik með forgjöf 
(punkta keppni) sem er aðalkeppnin og í högg-
leik án forgjafar, einnig bauðst félagsmönnum 
að taka með sér gesti og var keppt um sérstök 
gestaverðlaun með forgjöf. Þá voru vegleg verð-  
laun fyrir holu í höggi, eða glæsilegur verk-
færaskápur sem AB varahlutir á Akureyri gáfu 
og er skemmst frá því að segja að Guðmundur 
Helgi Þórarinsson formaður VM sýndi sínar 
bestu hliðar og fór holu í höggi á 18. holu

Þá voru veitt vegleg nándarverðlaun 
og einnig var dregið úr skorkortum og vill 
mótsstjórn þakka öllum þeim fjölda fyrirtækja 
sem tóku vel á móti þeim og gáfu glæsileg 
verðlaun. Líklegt er að mótið verði haldið að ári 
og vonumst við til að sjá sem flest ykkar.

Guðmundur Jóhannsson, Hinrik Stefánsson,  
Jóhann Kristinsson

GRAFÍUFRÉTTIR

Golfmót iðnaðar manna

GALDRAMENN, ÞÝSKUR BJÓR  
OG JÖKULLINN SEM HVARF

Stefán Pálsson fararstjóri 
Grafíuferðarinnar 2019

Fimmtudaginn 22. ágúst lagði rúta full af eldri 
félögum Grafíu af stað frá BSÍ í hina árvissu 
sumarferð. Eftir því sem ferðunum fjölgar með 
ári hverju aukast vandræði skipuleggjenda 
við að brydda upp á nýjum leiðum sem unnt 
er að fara innan þess tímaramma sem úr er að 
spila: þar sem komast þarf út úr bænum, nema 
staðar á nokkrum áhugaverðum stöðum og ná 
að snæða veglegan hádegisverð – en ná engu  
að síður aftur í bæinn vel fyrir kvöldmat.

Að þessu sinni var ákveðið að sækja 
Borgar fjarðarhérað heim. Nánar tiltekið Reyk-
holtsdal. Til að krydda ferðina enn frekar var 
ákveðið að aka um Kaldadal, en furðu margir 
hafa sjaldan eða aldrei farið þá skemmtilegu 
og sögufrægu þjóðleið.

Farið var um Mosfellsheiði og var fyrsti 
viðkomustaður gestastofan á Hakinu á Þing-
völlum. Þar var útsýnið kannað, en þó ekki 
síður skoðaður sá aragrúi ferðamanna sem  
þar gefur að líta öllum stundum. Gestastofan 
nýja er glæsilegt mannvirki og veitir ekki af  
til að taka á móti öllum þessum mikla fjölda.

Umferðin var þétt á þjóðveginum, en 
minnkaði verulega um leið og beygt var í átt  
að Kaldadal.

Miklir þurrkar höfðu einkennt verðr áttuna 
dagana og vikurnar á undan og sást það 
glögg lega á leiðinni, þar sem stöðuvötn voru 
ekki svipur hjá sjón og heilmikill rykmökkur 
fylgdi hverri bifreið sem á ferli var. Ekki sást 
ský á himni og skyggnið var frábært. Upp-

lifunin að skoða landslagið úr hárri rútu er 
sömuleiðis allt önnur en úr lágum fólksbíl og 
höfðu ferðalangar sem oft höfðu farið þessa 
leið á orði að þeir hafi aldrei áður náð að njóta 
umhverfisins á þennan hátt.

Helgina áður farið var í ferðina hafði fjöl-
menn samkoma verið haldin á svæðinu, þar 
sem umhverfisverndarsinnar, stjórnmálamenn 
og fjölmiðlafólk höfðu með formlegum hætti 
kvatt jökulinn Ok, sem mun hafa verið form-
lega færður úr tölu íslenskra jökla. Fréttirnar 
voru öllum í fersku minni og var því mikið rætt 
um Ok og tíma varið í að svipast eftir jarð-
neskum leifum hans.

Ferðaskipuleggjendur höfðu haft nokkrar 
áhyggjur af ástandi vegarins um Kaldadal 
og óttast að hópurinn myndi hristast sundur 
og saman. Þær áhyggjur voru þó að mestu 
óþarfar þar sem vegurinn var furðugóður 
megnið af leiðinni og spilaði þurrkatíðin þar 
vafalítið inní. Rétt áður en komið var til byggða 
breyttist vegurinn þó í hreinasta þvottabretti 
og voru það því fegnir ferðalangar sem stigu 
frá borði við hótelið í Húsafelli.

Mikil uppbygging hefur átt sér stað á 
Húsa felli síðustu árin. Hótelbyggingin er lág-
reist og er ekki áberandi í landslaginu en býður 
upp á frábært útsýni yfir svæðið Maturinn var 
stórgóður sem vænta mátti.

Kunnasti ábúandi á Húsafelli var vitaskuld 
hinn rammgöldrótti átjándu aldar prestur 
Snorri Björnsson og voru ýmsar sögur rifjaðar 
upp af fjölkynngi hans og aflraunaafrekum. 
Sömuleiðis var rætt um hið sérkennilega 

Sumar ferð GRAFÍU 
2019

kvæði Hallmundarkviðu, sem líklega hefur að  
geyma einhverja elstu nákvæmu lýsingu á elds - 
umbrotum frá fyrstu tíð Íslandsbyggðar þegar 
Hallmundarhraun rann.

Tíminn bauð ekki upp á löng stopp við 
Hraunfossa og kirkjustaðinn í Reykholti, en 
þess í stað var útsýnið úr rútunni látið duga. 
Þess í stað var stefnan tekin beint á bæinn 
Steðja, þar sem starfrækt er handverks-
brugghús.

Brugghúsið Steðji hóf göngu sína árið 
2012 en tækjabúnaður þess hafði áður verið 
starfræktur í Stykkishólmi. Steðji hefur frá 
upphafi lotið stjórn þýsks bruggmeistara sem 
er trúr og tryggur þýsku bjórgerðarhefðinni, 
sem felur meðal annars í sér blátt bann við 
hvers kyns aukaíblöndunarefnum. Þá hefur 
Steðji haft þá sérstöðu meðal íslensku smá-
brugghúsanna að megnið af framleiðslunni 
eru lagerbjórar, en flest önnur brugghús af 

þessari stærðargráðu halda sig að mestu  
við að brugga öl.

Hópurinn fékk leiðsögn um brugghúsið 
og því næst var framleiðslan dregin fram og 
gestunum gefinn kostur á að bragða á fjölda 
tegunda. Var almennt gerður góður rómur að 
veigunum. Eftir hópmyndatöku á hlaðinu var 
svo orðið tímabært að halda í bæinn.

SUMARFERÐ GRAFÍU 2019

Þann 25. nóvember síðastliðinn var Hús Fag-
félaganna formlega opnað, eftir gagngerar 
breytingar en þar er skrifstofuhúsnæði Félags 
iðn- og tæknigreina, Rafiðnaðarsambands 
Íslands, MATVÍS, Samiðnar, Byggiðnar og 
GRAFÍU.

Haldin var samkeppni um nafn á húsið 
og varð Hús Fagfélaganna fyrir valinu en þá 
hugmynd áttu þau Þóra G. Thorarensen og 
Guðmundur Ingvar Kristófersson og var þeim 
afhent verðlaun við opnunina. Yfir 100 tillögur 
bárust í samkeppnina um nafn á samstarfið  
og húsið.

Sameiginleg móttaka er í húsinu fyrir öll 
félögin og hafa formenn félaganna skrifstofur 
á sama gangi, auk þess sem sambærileg 
starfsemi mismunandi sviða félaganna eru 
á einum stað, þ.e.a.s. starfsfólk í kjaramálum 
starfar hlið við hlið, þá starfa þeir sem sinna 
sjúkrasjóðum og orlofsmálum saman, o.s.frv., 
auk þess sem sameiginlegt mötuneyti er fyrir 
allt húsið.

Lúðrasveit Verkalýðsins spilaði nokkur lög 
fyrir gesti við vígslu Húss fagfélaganna

Guðmundur Ingvar Kristófersson, Þóra G. Thorarensen og 
Guðmundur Gíslason

Reynir S. Hreinsson, Þorkell Svarfdal Hilmarsson  
og Jón Trausti Harðarson

Rakel Björk Gunnarsdóttir, Hrönn Magnúsdóttir og 
Guðrún Elínborg Guðmundsdóttir

Sæmundur Árnason, Ólafur S. Magnússon  
og Stefán Ólafsson

Drífa Snædal forseti ASÍKristján Þórður Snæbjarnarson formaður RSÍ

„Ég var nýkominn úr námi og átti ekkert. Ég 
átti ekki einu sinni ísskáp,“ segir Sigurður og
segist hafa þurft að nota hugvitið og láta 
hendur standa fram úr ermum. „Ég skildi eftir 
smá kynningarefni um mig í Máli og menningu 
og þeir höfðu samband við mig. Ég var beðinn 
um að hanna nokkrar bókakápur. Verkefnið 
vatt upp á sig, fjórar bókakápur urðu sextán ári 
seinna og svo fimmtíu!“

P  Þú hefur lagt heilmikið á þig á þessum 
árum, því ég veit þú varst að kenna líka.

S
Já ég kenndi við Myndlista- og handíðaskóla 
Íslands, forvera Listaháskólans, í nokkur ár 
með hönnunarverkefnum mínum og árið 1986 
fór ég að nota tölvur við hönnunina. Ég tók að 
mér verkefni fyrir Íslensku auglýsingastofuna.
Þeir báðu mig um að brjóta um ársskýrslur og 

Sigurður Ármannsson hefur starfað í aug lýsingabransanum 
í nærri fjóra áratugi og hefur komið nálægt flestu því sem 
fengist er við á auglýsingastofum og var frumkvöðull í því að 
nota tölvur til vinnslu auglýsinga á níunda áratugnum.

Af gervigreind  
og risaeðlum

í kjölfarið var ég boðaður á fund hjá stofunni. 
Ég hélt þeir vildu ræða frekar við mig um 
verkefnið en efni fundarins var annað. Þeir 
vildu kaupa fyrirtækið mitt, með manni og 
mús! Ég bað um viku til að hugsa málið og 
ég get sagt þér að ég svaf lítið þessa viku. 
Ég ákvað að taka tilboðinu. Ég kom með 
tölvurnar mínar þrjár og við keyptum fljótlega 
fleiri tölvur til viðbótar. Í fyrstu var tölvunum 
stillt upp á einu vinnu svæði og fólk notaði 
þær í minniháttar hluti. En fljótlega breyttist 
vinnufyrirkomulagið og það skapaðist 
þrýstingur um að hver og einn fengi sína tölvu.

P  Fékkstu einhvern tíma til hugmyndavinnu 
á þessum árum? 

S
Hönnunarvinnan var oft í öðru sæti hjá mér. 
Ég var að minnsta kosti ekki í verkefnum 
sem þurfti að vinna á skömmum tíma því ég 
þurfti að leiðbeina samstarfsmönnum mínum 
og vinna að lausn vandamála sem fylgdu 
hönnunarvinnu á tölvum. Tækninni fleygir fram 
á miklum hraða og ég hef alltaf fylgst vel með, 
stundað endurmenntun og verið tilbúinn að 
breyta til eftir því sem hlutirnir þróast.

P  Hvað finnst þér um þær breytingar í 
bransanum, til dæmis samdrátt í prent-
verki og fleira?

S
Prentverkið er að færast til annarra landa í 
síauknum mæli. Og það er jafnvel meiri þörf 
fyrir hönnun á prentverki en áður. Ég verð 
var við minnkun í bæklingagerð. Það skil 
ég ekki, því þeir sem senda út bæklinga til 
kynningar á vörum sínum hafa mikinn ágóða 
af því. Þetta er aðferð sem virkar og þeir sem 
nýta sér hana, gera það aftur og aftur. Fólk 
notar nefnilega ekki netið eins og eigendur 

fyrirtækja óska sér stundum að það geri. Vilji 
fólks til að skoða og leita eftir upplýsingum 
á netinu er stórlega ofmetinn. Það er of lítið 
um að vefsíður notist við síur sem gagnast 
viðskiptavinum. Fólk verður bara þrælpirrað 
og nennir ekki að standa í þessu.

P  Hvað fannst þér merkilegast á Adobe Max 
ráðstefnunni í ár?

S
Það var svo margt spennandi að ég fyllti hjá 
mér stundaskrána og var svo með fimm til sex 
viðburði merkta til vara. Einn af fyrir lestrunum 
stóð upp úr og fjallað um Adobe XD, sem 
stendur fyrir Experienced Designing. Forritið 
býður upp á að að búa til hönnunarkerfi þar 
sem er jafnvel hægt að vinna jafnvel á milli 
landa. Það er til dæmis hægt að breyta lit eða 
formi á hnapp og þá tekur  breytingin gildi í 
öllum kerfum. Tækniþróunin er svo hröð að 
sumir hafa óttast að dauði hönnuðarins blasi 
við. En fyrirlesarinn vildi meina hið gagnstæða, 
tækniframfarir þýddu að hönnuðurinn fengi 
meiri tíma til hugsunar. Á ráðstefnunni var 
mikið fjallað um gervigreind eins og síðustu 
ár og þróunin er hröð í þeim efnum. Hún er 
reyndar sláandi hröð í Photoshop og sumt 
af því sem er í þróun er algjörlega bilað, 
maður trúir því varla og heldur að þetta séu 
draumórar. En svo er ekki, það má gera ráð 
fyrir því að breytingarnar komi fram eftir um 
það bil 2–5 ár.

P  Þurfa hönnuðir og þeir sem starfa við 
miðlun að óttast þessar breytingar?

S
Hönnuðir þurfa ekki að óttast svo lengi sem 
þeir viðhalda þekkingu sinni. Ef þeir gera það
ekki þá verða þeir að risaeðlum. Því miður 
þá fá hönnuðir ekki nægan tíma til endur-
menntunar en ég hef alltaf litið svo á að 
endurmenntun sé hagsmunamál beggja,
starfsmanns og atvinnurekanda.

KROSSGÁTA
Veitt verða verðlaun fyrir lausn á krossgátunni. 1. verð-
laun 25.000 kr. – 2. verðlaun, helgardvöl að eigin vali í 
orlofs húsum Rafiðnaðarsambands Íslands gildir utan 
úthlutunartímabils til 31.12 2020. Lausn sendist til: Grafíu, 
Stórhöfða 31, 110 Reykjavík fyrir 17. apríl n.k. Dregið verður 
úr réttum lausnum. Nöfn verðlaunahafa og lausn kross-
gátunnar verða birt á vefsíðu grafia.is eftir 17. apríl n.k.

REIKNUM MEÐ FRAMTÍÐINNI

SÉREIGNARSPARNAÐUR ER KJARABÓT

Séreignarsparnaður er viðbót  
við lögbundinn lífeyrissparnað og  
er þín eign. Þú ræður hvernig þú 
ráðstafar honum eftir að þú nærð  
60 ára aldri. Séreignarsparnaður  
erfist að fullu.

Ef þú leggur fyrir 2-4% af launum  
í séreignarsparnað þá bætir  
launagreiðandi við 2% af launum til 
viðbótar, sem er í raun launahækkun 
sem þú fengir annars ekki.

Séreignarsparnað má einnig nýta  
skattfrjálst til húsnæðissparnaðar  
eða til greiðslu inn á húsnæðislán  
að uppfylltum tilteknum skilyrðum.

KYNNTU ÞÉR MÁLIN Á 
BIRTA.IS


